
TEPELENE

Té nderuar Zotérinj,

Avokati i Popullit né rolin e Mekanizmit Kombétar pér Parandalimin e
Torturés, kreu njé inspektim té pérgjithshém né Institucionin e Ekzekutimit té
Vendimeve Penale né Tepelené me daté 10.11.2014. Né pérbérje té grupit
inspektues bénin pjesé Alfred Kogobashi, (jurist, drejtues i grupit inspektues),
Irena Taga (juriste) dhe Alma Alibali (mjeke psikiatre), N/Komisioneré prané
Mekanizmit Kombétar pér Parandalimin e Torturés, sé bashku me ekspertét e
shogatés Pérthyerje, né zbatim té marréveshjes sé bashképunimit té
Institucionit t&é Avokatit té Popullit me eksperte té shogérisé civile né kuadér té
OPCAT-it .

Né pérfundim té kétij inspektimi, pasi u njoh me té gjithé konstatimet e
grupit inspektues, si dhe me problematikat e ngritura nga ana e té dénuarve
dhe paraburgosurve, Avokati i Popullit ka detyrimin kushtetues dhe ligjor t’ju
parashtrojé konkluzionet pérfundimtare, duke ju referuar si vijon:


mailto:ap@avokatipopullit.gov.al
http://www.avokatipopullit.gov.al/

Shénime paraprake

Vizita monitoruese prané kétij institucioni u zhvillua né njé frymé té miré
bashképunimi. Nga Drejtori i Institucionit ekspertéve té grupit monitorues iu
ofrua mundésia gé té kishin akses brenda rregullave dhe pa véshtirési né té
gjithé personat dhe ambientet qé do té monitoroheshin.

Né fillim té takimit ekspertét u takuan me drejtorin e institucionit Z. Avni
Sulaj. Gjaté takimit, Drejtori parashtroi situatén né institucion duke evidentuar
si problemin mé kryesor né institucion mbipopullimin. Kapaciteti zyrtar i IEVP-
sé éshté 86 té paraburgosur dhe té dénuar, por gjaté vizités né té kishte 160
persona, prej nga 32 té dénuar dhe 128 té paraburgosur. Né kategoriné e
personave me probleme té shéndetit mendor ishin 4 persona, por pér ta nuk
kishte njé ambient té vecanté trajtimi. Né kategorité e tjera té vecanta ishin 8
persona 18-21 vjecaré, 4 pérdorues té |éndéve narkotike dhe 3 té alkoolizuar.
Té punésuar né IEVP Tepelené ishin 11 té dénuar.

Drejtori béri me dije se né IEVP nuk ka pasur ngjarje té rénda. Masat
disiplinore, kryesisht masa me pérjashtim nga aktivitetet e pérbashkéta, ishin
pérdorur pér té dénuarit gé kishin shkelur Rregulloren e institucionit. K&to masa
ishin ekzekutuar né dhomat e tyre pasi ambientet e izolim/vegimit ishin kthyer
né dhoma banimi duke e humbur késhtu funksionin si ambiente pér géllim
shlyerjen e masave disiplinore, kjo pér shkak té mbipopullimit té institucionit.

Organika e té punésuarve né institucion ishte pjesérisht e plotésuar, pasi
kishte mungesa té stafit mjekésor dhe njé shkurtim té stafit psiko-edukativ. Kéto
mungesa né staf, né kushtet e mbipopullimit rezultonin problematike.

Nga vizita pararendése, né kété institucion u konstatuan probleme né
lidhje me mbipopullimin, infrastrukturén, higjienén personale dhe té pérbashkét,
etj.! Kéto té meta té vérejtura nga monitorimi pararendés dhe masat e marra
né lidhje me reduktimin apo pérmirésimin e tyre ishin gjithashtu pjesé e
diskutimit paraprak.

Né aspektin e infrastrukturés, institucioni i Tepelenés, u prezantua me
njé infrastrukturé térésisht té amortizuar, pavarésisht pérpjekjeve modeste nga
ana e drejtuesit té institucionit pér té adaptuar, riparuar apo pérshtatur godinén
ekzistuese né funksion té realizimit t& géllimit t& saj né respekt té standardeve.

Aktivitetet dhe trajtimi edukativ né kété institucion ishin té

parealizueshme kjo si pasojé e mbipopullimit t& skajshém, mungesés sé
ambienteve dhe e bazés materiale té varfér pér t'i zhvilluar ato.

1. Trajtimi

1 Shiko mé gjaté pérmbajtjen e raportit té monitorimit té grupit té ekspertéve té Avokatit t& Popullit pér
institucionin e 1.E.\V.P.-sé Tepelené, 2013.



Né kuadér té monitorimit té drejtave té dénuarve/ paraburgosurve, grupi
i monitorimit zhvilloi njé vizité monitoruese né ambientet e brendshme té
institucionit, si dhe komunikoi né privatési me té dénuarit/paraburgosurit. Gjaté
takimeve private me veté té dénuarit/ paraburgosurit dhe bisedave me to, grupi
monitorues pyeti né lidhje me raste té ekzistencés sé ushtrimit t&é dhunés fizike
e psikologjike, apo shfagjeve té sjellies né ményré fyese ndaj tyre nga ana e
punonjésve té institucionit. Né pérgjithési, prej t& dénuarve/paraburgosurve
ekspertét mésuan se ekzistonte njé raport i miré ndérmjet té
dénuarve/paraburgosurve dhe punonjésve té institucionit.

Grupi monitorues mori informacione pér ushtrim dhune dhe pérdorim té
tepruar té forcés nga ana e forcave té sigurisé sé& DAP-it. Njé rast i tillé
ekspertéve iu bé me dije nga i paraburgosuri K.T., i cili né muajin Shtator 2014
kishte gené subjekt i pérdorimit té tepruar té forcés, si dhe i ushtrimit t& dhunés,
duke u gélluar me shkop gome dhe duke u mbajtur i lidhur edhe me pranga.
Shkak pér kété ishte béré njé informacion (i cili rezultoi i pavérteté) pér
ekzistencén e njé celulari né dhomén e tij ku forcat e DAP-it ushtruan njé
kontroll t& hollésishém. Gjaté kontrollit i paraburgosuri K.T. ishte goditur mé
shkop gome, ishte prangosur dhe vendosur me fytyré nga muri né ambientet e
jashtme té gelisé deri sa kishte mbaruar kontrolli i hollésishém né dhomén e tij.
Mbas kontrollit, kétij t& paraburgosuri i ishte béré dhe presion psikologjik pér té
treguar se ku e kishte fshehur celularin. Gjithashtu dhe gjaté shogérimit té tij né
dhomé dhe pas hegjes sé prangave i paraburgosuri K.T ishte vazhduar te
goditej me shkop gome nga ana e forcave té DAP-it. Ky fakt, i cili u konfirmua
dhe nga té paraburgosur té tjeré déshmitaré okularé té ngjarjes né fjalé, iu
referua drejtorit t& IEVP Tepelené duke i kujtuar se né té gjithé kohén éshté ai
dhe vetém ai pérgjegjés pér rregullin dhe siguriné né institucion dhe se forcat e
sigurisé se D.P.Burgjeve jané né mbéshtetje té operacioneve té sigurisé sé
pérbashkéta né IEVP dhe duhet té koordinohen dhe monitorohen nga
drejtuesit e institucionit.

Ankesat té tjera né lidhje me trajtimin i referoheshin kryesisht cilésisé sé
ushqgimit, mbipopullimit né dhoma, mungesés apo cilésisé sé dyshekéve,
mungesés sé medikamenteve dhe té shérbimit té stomatologjisé, si dhe
orareve té reja té ajrimit qé i privonin nga ajrimi gjaté pasdites. Njé shqgetésim
tjetér gé u ngrit gjaté intervistave ishte mungesa e ngrohjes dhe mosfunksionimi
| kaldajave pér periudhén e dimrit.

Té dénuarit dhe té paraburgosurit u ankuan pér mjediset e ajrimit, té cilat
ishin té zbuluara pa tenda mbrojtése nga reshjet apo dielli, dhe pér veté faktin
se terreni né té cilin ndodhet ky institucion ofron klimé té ftohté dhe té lagésht
pothuajse pér pjesén mé té madhe té vitit, kryerja adekuate e ajrimit né té gjitha
stinét ishte e pamundur.

Mjediset e pérbashkéta ku duhej té ofroheshin aktivitetet arsimore,
kurset e formimit profesional, aktivitetet pér zhvillim té aftésive individuale,
aktivitetet social-kulturore dhe asistenca shpirtérore mungonin krejtésisht.
Kthimi i kétyre ambienteve né dhoma banimi kishte sjellé pengimin e zhvillimit
té aktiviteteve integruese dhe uljen e cilésisé sé shérbimeve té ofruara.



2. Masat mbrojtése.

Té paraburgosurit né institucionin e Tepelenés, té kategorive té rritur dhe
té grup-moshave 18-21 vjecar nuk ishin té ndaré né seksione. Pér efekt té
mbipopullimit né paraburgim, nuk ishte e mundur njé ndarje e tillé né seksion
té vecanté pér grup-moshén 18-21 vjecar, si rezultat dhe ajrimet dhe aktivitetet
e pérbashkéta grup-moshat 18-21 vje¢ i zhvillonin jo té vecuar nga té
paraburgosurit e tjeré té rritur.

Gjithashtu, né regjimin e brendshém, kati i dyté, né njé sektor, por me
dhoma té ndara, banonin dhe té paraburgosur dhe té burgosur, té cilét
aktivitetet i kryenin té veguar nga njéri - tjetri.

Grupi i monitorimit u njoh me faktin se ambientet ku ekzekutohej masa
e mbajtjies né vecim té pérkohshém, kryesisht masa me pérjashtim nga
aktivitetet e pérbashkéta, jané kthyer né dhoma banimi duke e humbur késhtu
funksionin si ambiente pér géllim ekzekutimin e masave disiplinore.

Nga verifikimi dhe inspektimi i dokumentacioneve nuk u konstatuan
parregullsi. Cdo gjé regjistrohej né regjistrin pérkatés dhe protokollohej.
Regjistrat mbaheshin nga Sektori i Edukimit. Lidhur me funksionimin e sistemit
té ankesé/kérkesave té paraburgosurit dhe té& dénuarit né kété IEVP, plotésonin
njé formular kérkesé/ankese dhe ia dorézonin mé pas edukatorit né zarf ose
dorazi. Ky i fundit i dérgonte kéto ankesa né protokoll. Pas protokollimit i kalonin
Drejtorit té Institucionit, i cili kthente pérgjigie me shkrim, apo i takonte
personalisht té dénuarit, sipas legjislacionit né fuqi.

Telefonat ishin né gjendje pune dhe té dénuarit e intervistuar, pohuan se
mund té flisnin sa heré té déshironin me té aférmit e tyre népérmjet telefonave
me karté gqé ndodheshin né mjedisin e regjimit. Pati ankesa pér sa i pérket
telefonave pér cmimin e larté té impulseve.

Ambientet e takimeve me familjarét ishin té pérbashkéta pér té dy
sektorét. Né dhomén e takimeve gjendeshin 3 sportele t& ndara me xham dhe
kangjella hekuri. Té paraburgosurit/dénuarit mund té takoheshin me familjarét
e tyre njé heré né javé. Nuk kishte njé mjedis té vecanté ose dhomé pér té
paraburgosur gé kané fémijé té vegjél. Njé dhomé e vogél qé gjendej né hyrje
té godinés zakonisht pérdoret pér takime me té moshuarit, fémijét dhe graté
shtatzéna, por né fakt nuk ofronte asnjé kusht pér t'u konsideruar si ambient
takimi, megjithése kjo éshté e vetmja mundési e paré si zgjidhje nga ana e
institucionit pér shkak t& mbipopullimit dhe mungesés sé ambienteve shtesé.

Té gjitha kamerat e sigurisé né institucion ishin prishur si rezultat i njé
shkarkimi elektrik nga njé rrufe dhe nuk funksiononin. Lidhur me kété
problematiké té réndésishme, nga ana e Drejtorit té institucionit na u komunikua
se ishte lajméruar D.P. Burgjeve dhe njé fond i vegcanté ishte kérkuar pér
riparimin e shpejté té sistemit té€ vézhgimit me kamera.



3. Kushtet materiale

Né fokus té ekspertéve té grupit té monitorimit ishin edhe respektimi i
standardeve normale té jetesés. U vizituan ambientet dhe u bisedua me té
dénuarit/paraburgosurit mbi respektimin e kétyre standardeve, si dhe u
vézhgua né terren cilésia dhe respektimi i kétyre standardeve.

Sipas informacionit t¢ marré nga ana e té dénuarve/paraburgosurve
kryesisht ata e kalonin pjesén mé té madhe té kohés né dhoma. Kjo, edhe pér
arsye se sipas tyre, nuk zhvilloheshin aktivitete té pérbashkéta né institucion.
Dhomat ishin té pajisura me banja (nyje sanitare dhe me lavaman), si ndarje
mé vete, té cilat ishin pajisur sé fundmi me dyer. Grupi i monitorimit vizitoi
shumicén e dhomave té banimit.

Ndri¢gimi natyral ishte konform standardeve. Drita natyrale dhe ajrimi,
sigurohej né dhoma pérmes dritareve, té cilat ishin konform standardit té
kérkuar.

Sipas informacionit té té dénuarve/paraburgosurve, kéta té fundit
furnizoheshin jo rregullisht nga ana e institucionit me produkte higjieno-
sanitare, kryesisht me sapun, detergjent pastrimi dhe mjete pér pastrimin e
ambientit té pérbashkét. Mungonte furnizimi nga ana e institucionit me produkte
té domosdoshme pér mbajtjen e njé higjiene personale si: shampo flokésh,
pasté e furcé dhémbésh, té cilat, sipas té paraburgosurve, vinin nga familja ose
kush kishte mundési financiare i blinte prané dyganit té burgut.

Pati ankesa nga ana e té dénuarve/paraburgosurve edhe ndaj
pérmbushjeve té kérkesave té tyre personale pér blerje, pér shkakun gé kishte
té bénte me mosfunksionimin e miré té veté dyganit dhe aplikimeve t& gmimeve
té larta né krahasim me tregun.

Grupi monitorues vizitoi ambientin e dusheve, i cili ishte i pérbashkét.
Nga tre poste pér dushe, vetém njéri prej tyre ishte funksional, dhe ky pa koké
dushi. Gjithashtu, grupi monitorues konstatoi edhe lidhje elektrike té
ekspozuara dhe jashté kushteve té sigurimit teknik né pajisjet e dushit. Gjithsesi
dushet pérdoreshin me grafik dy heré né javé. Sipas déshmive té
paraburgosurve kéto dushe ishin té pamjaftueshém pér numrin e té
dénuarve/paraburgosurve né institucion dhe zgjidhja e vetme e aplikuar ishte
se ato lejoheshin té mbushin ujé té ngrohté me kova pér té béré dush mé pas
né dhomat e tyre. Pavarésisht se grafiku i dushit (dy heré né javé) ishte konform
kérkesave té ligjit, grupi i ekspertéve arriti né konkluzionin se praktikisht, me njé
dush né dispozicion té té gjithé katit té paré, ishte e pamundur té realizohej ai
grafik.

Furnizimi me ujé dhe drita ishte i pandérpreré.
Né dhomat e inspektuara nga grupi i ekspertéve monitorues u vu re se
baza materiale ishte deri diku e plotésuar, por kishte edhe dhoma té cilat pér

shkak té mbipopullimit, nuk ofronin kushtet e nevojshme pér jetesé. Né shumé
prej dhomave, té paraburgosurit nuk kishin shtretér, por flinin me dyshek né

toké. Konkretisht né dhomén nr. 24, me pérmasa 4 m x 6 m aférsisht 24 mz2,
flinin 12 persona nga té cilét 4 persona flinin me dyshek né toké&. Dhoma 16 me
pérmasa 5m x 5m péraférsisht 25m2 flinin 12 veta nga té cilét 4 veta flinin me
dysheké né toké. Dhoma 14 me pérmasa 2.50mx4m péraférsisht 10 mz flinin 5
veta nga té cilét 1 person flinte me dyshek né toké. Shumica e dhomave ishin
té kétyre dy pérmasave dhe karakterizoheshin nga mbipopullimi, mungesa e
hapésirés sé banimit sipas standardeve, dhe persona gé flinin me dyshek né
toké. Kéto té dhénat lidhur me mbipopullimin e skajshém né ambientet e IEVP
Tepelené pérvec problemeve té degradimit strukturor té ndértesés dhe
pérkeqgésimit té shérbimeve ndaj personave té privuar nga liria, ngrené edhe
shgetésimin e institucioneve kombétare dhe ndérkombétare lidhur me
respektimin e te drejtave té njeriut né njé vend demokratik.?

Kjo situaté e mbipopullimit né IEVP Tepelené me péraférsisht 100%
mbipopullim nga kapaciteti zyrtar, sjell shkeljen e njé seré té drejtave té té
burgosurve/paraburgosurve, pasi si rrjedhojé e mbipopullimit jo vetém gé ka
mé pak hapésira jetike pér ¢cdo té burgosur, por ofrohen edhe mé pak shérbime,
té cilat né kushtet e njé numri té paracaktuar stafi jané edhe mé pak cilésore.
Késisoj, l1évizja né dhomé dhe ambiente té pérbashkéta ishte e kufizuar si dhe
kishte pakénagési lidhur me programet e edukimit dhe rehabilitimit té cilat né
ato kushte mbipopullimi dhe pérdorim té ambienteve dhe klasave si dhoma
banimi ishin inekzistente.

Komiteti pér Parandalimin e Torturés (CPT) me rastin e vizités né
Shqipéri né vitin 1997 ka rekomanduar: Té dénuarit/paraburgosurit té
akomodohen né dhoma jo mé pak se 22 m? né rastet kur vendosen 6 veta né
dhomé dhe 10m? né rastet kur vendosen 2 veta né dhomé. Gijithashtu dhe
dhomat me té vogla se 6m?2 nuk plotésojné standardet minimale pér njé dhome
burgu dhe duhet té nxirren jashté shérbimi.?

Gjaté vizitave né mjediset e korridoreve, dusheve té pérbashkéta,
dhomave u vu re njé higjiené e munguar kryesisht pér arsye t& mungesés sé
detergjenteve personalé dhe pajisjes me detergjent dhe klorizim té dusheve
dhe tualeteve. Né shumicén e rasteve té gjitha detergjentet dhe pajisjet sanitare
siguroheshin nga vete té paraburgosurit dhe té dénuarit.

2 Njé céshtje e tillé éshté gjykuar nga Gjykata e té Drejtave té Njeriut té Késhillit té Evropés né rastin
Sulejmanovic kundér Italisé. Gjykatésit e Strasburgut né vendimin e tyre kané cilésuar se kufizimi i
hapésirés jetike ndaj té dénuarve dhe té paraburgosurve pértej standardeve ligjore té shteteve pale
dhe ato té Konventave Ndérkombétare pérbéjné shkelje té nenit 3 té Konventés Evropiane té té
Drejtave té Njeriut. Rasti i referohet njé shtetasi te Bosnje-Hercegovinés i cili vuante dénimin né Burgun
e Rebibbias ne Itali i cili pretendonte se kishte gene subjekt i trajtimit jo human dhe degradues pasi
kishte géndruar pér disa muaj sé bashku me 5 bashkévuajtés né njé dhomé 16.20 m2. Gjykata e té
Drejtave te Njeriut ka pérdorur si parametra vlerésues rekomandimet dhe standardet e Komitetit pér
Parandalimin e Torturés (CPT). Né rastin e mésipérm, Gjykata e Strasburgut ka vlerésuar se situata e
mbipopullimit né burgun e Rebibbias Itali ka gene evidente, dhe se vendosja e njé personi né kushtet
e njé hapésire jetike prej 2.7 m?, larg standardeve minimale té CPT-sé&, pérbén trajtim degradues dhe jo
human dhe shkelje té nenit 3 té€ Konventés Evropiane té té Drejtave té Njeriut. Né pérfundim té gjykimit
nga ana e Gjykatés Evropiane té té Drejtave té Njeriut shteti Italian detyrohet té paguajé njé shumé
monetare ndaj té burgosurit Sulejmanovic pér déme morale dhe trajtim jo njerézor dhe degradues.

3 Albania: Visit 1997 [par.127]



Ushgimi shérbehej né 3 vakte, né orare té caktuara. Pérgjithésisht pati
ankesa nga ana e té dénuarve/ paraburgosurve mbi cilésiné e ushqgimit. U
verifikua né terren kuzhina, e cila ishte né gjendje funksionale. Kuzhina ishte ri
konstruktuar, por pajisjet e gazhinés nuk plotésonin standardet e njé kuzhiné té
gatimit té ushqgimit social. Pérsa i pérket kérkesave né pérgatitjen dhe ofrimin e
ushqgimit, u konstatua se respektoheshin kérkesat ligjore. Ushgimi pérgatitej
sipas njé liste t& miratuar mé paré dhe kampionet e ushqgimit ruheshin né kushte
frigoriferike. Por, né lidhje me sasiné dhe sidomos me cilésiné e ushgimit, u
shfagén shumé vérejtje nga ana e té dénuarve/paraburgosurve.

Pér sa i pérket larjes sé teshave, né shumicén e rasteve vazhdonin té
laheshin nga familjarét dhe akoma nuk kishte njé lavanteri gé té mund ta ofronte
kété shérbim, ndaj veté té paraburgosurit dhe té dénuarit mundésonin larjen e
rrobave té fjetjes dhe atyre personale.

4. Regjimi dhe aktivitetet

Nga takimi me stafin e sektorit té kujdesit psiko-social u vu re njé
bashképunim i miré. Pengesé pér kryerjen e punés nga stafi i edukimit ishte
mungesa e ambienteve té pérbashkéta dhe klasave gjé e cila kishte sjellé
pengesa né zbatimin e punés nga ekspertét e edukimit. Né rastet kur kérkohej
késhillim apo bashkébisedim ai ofrohej né dhomén e improvizuar té takimeve
me avokatin.

Grupi monitorues u informua pér aktivitetet dhe programet qé
zbatoheshin né institucion si dhe shqyrtoi me zgjedhje disa dosje psiko-sociale
té té paraburgosurve dhe té dénuarve, dosje té 18-21 vjecaréve, si edhe té
personave me probleme té shéndetit mendor. Né dosjet nuk mungonin
shénime lidhur me programe individuale té trajtimit pér t& dénuarit si dhe
organizimi i aktivitete té pérbashkéta me ta, megjithése shumé prej tyre ishin
formale sa pér t'u shénuar, pasi mungesa e ambienteve té pérshtatshme dhe
klasave pér t'i zhvilluar ato i bénin té parealizueshme kéto programe. Kryesisht
pretendohej se ofroheshin diskutime né grup pér tema sociale dhe
organizoheshin aktivitete sportive né ambientet e ajrimit. Dosjet psiko-sociale
ishin té plotésuara miré, me pérmbledhjet nga takimet e fundit me té dénuarit,
me programet individuale dhe né grup, me vlerésimet e tre mujoreve dhe gjithé
dokumentet e tjera mbéshtetése.

Pérsa i pérket bibliotekés ajo mungonte dhe nuk kishte njé ambient té
vecanté pér njé funksion té tillé. Ato pak libra té trashéguara né institucion
mbaheshin né ambientet e zyrave té institucionit dhe shpérndaheshin sipas
kérkesave té béra nga veté té paraburgosurit dhe té dénuarit, por faktikisht gjaté
intervistave me té burgosurit/paraburgosurit rezultoi se nuk ofroheshin libra
leximi nga ana e institucionit, por vetém nga familjarét.

Ajrimi éshté i vetmi aktivitet té cilin t& paraburgosurit mund té kryenin sé

bashku pér shkak t&¢ mungesés sé hapésirave. Ajrimi né stinén e dimrit kryhej
dy oré paradite. Institucioni ofronte dy ambiente ajrimi njé ambient pér kategori

té vecanta si¢ jané 18-21 vjecarét, pér personat me probleme té shéndetit
mendor, si dhe pér situata té vecanta né raste konfliktesh dhe
mosmarréveshjesh mes grupeve. Té dy katet e kryenin ajrimin té ndaré. Por né
té dy fushat e ajrimit konstatohet situaté jo e miré, pasi ambientet e ajrimit ishin
plotésisht té zbuluar dhe nuk ofronin kushte pér kryerjen e ajrimit né rastet kur
moti éshté me shi, boré apo diell té nxehté.

Pér sa i pérket punésimit né kété IEVP punonin 11 té dénuar kryesisht
si pastrues, sanitar, shpérndarés ushgimi etj. Nga intervistat e béra me disa
prej tyre rezulton se nuk kishte probleme me dinamikat e punés.

5. Shérbimet shéndetésore

Organika e shérbimit shéndetésor né kété institucion ishte e pérbéré nga
njé mjek me kohé té pjesshme, njé ndihmés mjek-farmacist, katér ndihmés-
mjeké dhe njé stomatolog.

Gjaté vizités sé grupit monitorues, si dhe nga intervistat me té dénuarit
u konstatuan problematika té ndryshme sa i pérket shérbimit shéndetésor né
kété institucion. Ato ishin kryesisht té lidhura me prezencén e mjekut né regjim
dhe me vonesat e theksuara né pérgjigje té kérkesave té té dénuarve pér vizita
mjekésore né varési té problematikave qé manifestonin.

Gjithashtu, ankesa té shumta kishte edhe né lidhje me konsultat dhe
ekzaminimet né gendrat spitalore né varési té nevojave té
dénuarve/paraburgosurve té cilét vuanin nga sémundje kronike, ku rivlerésimet
e gjendjes dhe té mjekimeve jané té domosdoshme.

Njé tjetér problematiké e hasur né kété institucion pér sa i pérket
shérbimit shéndetésor ishin edhe mjekimet, té cilat né shumicén e rasteve
mbuloheshin me ilace gé silleshin nga familja.

Gjaté intervistave u vérejtén edhe shumé ankesa né drejtim té shérbimit
stomatologjik, i cili mungonte, si pér sa i pérket mjekimeve ashtu dhe
mbushjeve apo ekstraksioneve, madje megjithése vizita e grupit inspektues
zhvillohej brenda orarit zyrtar, stomatologu i institucionit nuk ishte prezent.

Institucionit nuk kishte njé autoambulancé pér shérbimet qé duhej ti
ofrohej t& dénuarve/paraburgosurve me konsulta, ekzaminime dhe analiza té
specializuara né gendra spitalore.

Dhoma e infermierisé, e cila ndodhej brenda né regjim, ku béheshin
vizitat mjekésore, injeksionet apo perfuzionet sipas nevojave, ishte jashté
standardit, megjithése e pajisur me njé krevat vizitash, njé tavoliné dhe tre stola,
ato ishin té vjetra dhe tej mase té amortizuara. Aty ndodhej edhe njé kuti
ilagesh gé duhej té shérbente pér medikamentet e urgjencés, e cila ishte bosh.

Dhoma e farmacisé ishte inekzistente né kété institucion, pér arsye se
mungonte njé ambient gé mund té shérbente si e tillé. Té gjitha ilacet

mbaheshin né dhomén e mjekut, jashté regjimit, né zyrat e administratés, por
nga grupi inspektues u konstatua njé mangési e theksuar e tyre, si pér
medikamentet e urgjencés, ashtu dhe pér sémundjet kronike.

Né dhomén e mjekut mbaheshin edhe kartelat mjekésore té kycura me
dry, por grupi i inspektimit nuk arriti t&é kishte akses né to, pér shkak té
mungesés sé mjekut né institucion gjaté kétij inspektimi. Njé problematiké tjetér
ishte edhe fakti se né té gjithé dokumentacionin e mjekut, vecanérisht kartelat
mjekésore, nuk kishte akses as ndihmés mjeku.

Dhoma e stomatologut nuk u verifikua nga grupi i inspektimit, megenése
stomatologu nuk ishte né institucion dhe askush tjetér nuk kishte akses pérvecg
tij né até dhomé.

Skema e rimbursimit té ilaceve nuk funksiononte fare né kété institucion,
pér pasojé kishte dhe mangési té theksuara né medikamente. Nga ana e stafit
drejtues té institucionit u konfirmua se shumica e té dénuarve/paraburgosurve
nuk ishin té pajisur me libreza shéndetésore. Ndaj dhe skema e rimbursimit té
ilageve ishte ineficiente.

Pér sa mé sipér dhe né mbéshtetje té pikés 3, té nenit, 63 té Kushtetutés
sé Republikés sé Shqipérisé ku thuhet se: “Avokati i Popullit ka té drejté té béjé
rekomandime dhe té propozojé masa kur véren shkelje té té drejtave dhe lirive
té njeriut nga administrata publike”; t&€ nenit 21, gérma “b” té ligjit nr.8454
dt.04.02.1999 “Pér Avokatin e Popullit”, i ndryshuar, ku thuhet se: “Avokati i
Popullit paraget rekomandime pér vénien né vend té sé drejtés sé shkelur tek
organi administrativ, qé, sipas tij ka shkaktuar shkelje té té drejtave dhe lirive;
si dhe né bazé té Nenit 74/1 pika “b” té Ligjit Nr. 9888 dt. 10.03.2008 “Pér disa
shtesa dhe ndryshime né Ligjin Nr. 8328 dt. 16.04.1998 Pér té drejtat dhe
trajtimin e té dénurave me burgim” ku parashikohet midis té tjerash se: “Avokati
i Popullit népérmjet Mekanizmit Kombétar pér Parandalimin e Torturés ka kéto
kompetenca:

b) paraget rekomandime pér organet pérkatése, me géllim gé té pérmirésohet

trajtimi dhe kushtet e individéve gé u éshté hequr liria dhe té parandalohet
tortura dhe trajtimi ose dénimi i egér, ¢njerézor dhe poshtérues”.

REKOMANDOJME:

1. Té merren masa té menjéhershme pér té kufizuar mbipopullimin né IEVP
Tepelené me objektivin qé ¢do celi té ofrojé minimalisht 4m?2 hapésiré
jetike pér person.

2. Té merren masa té menjéhershme pér adresimin e situatés sé

mbipopullimit, né respekt t&, Nenit 24 té Ligjit nr. 8328 daté 16.04.1998
"Pér té Drejtat dhe Trajtimin e té Dé&nuarve me Burgim dhe té

Paraburgosurve”, i ndryshuar, ku i sigurohet ¢do t&€ dénuari shtrat i
vecanté dhe njé komplet i pérshtatshém fjetjeje.

. Té merren masa pér mbéshtetje me bazé materiale e financiare pér té
mundésuar realizimin e aktiviteteve e veprimtarive me karakter
edukativ, social, artistik e kulturor né I.E.V.P. Tepelené.

. Té merren masa pér pérmirésimin e punés né sektorin e kujdesit social
me géllim gé té mundésohet kryerja e késhillimeve dhe realizimi i
temave sociale, si dhe gé té mundésohet rritja e bashképunimit me
institucionet, me géllim rehabilitimin e té dénuarve/paraburgosurve.

. Té merren masa pér plotésimin e organikés me psikolog;

. Té parashikohet njé ambient i dedikuar pér trajtimin psikoterapeutik té
té dénuarve;

Té merren masa té menjéhershme pér furnizimin e té paraburgosurve
me produkte t& domosdoshém higjieno-sanitare.

Té merren masat e nevojshme pér riparimin dhe vénien né kapacitet té
ploté té dusheve né institucion duke siguruar dhe parametrat e
sigurimit teknik né lidhjet elektrike.

. Té merren masat e nevojshme pér ndarjen né sektor té vecanté té
paraburgosurve té grup-moshés 18-21 vjecar, pér té evituar kryerjen e
aktiviteteve té pérbashkéta me té paraburgosurit madhoré.

10.Té merret né analizé dhe té raportohet prané DPB rasti i ushtrimit té

dhunés nga forcat e DAP-it né Shtator té 2014 ndaj té paraburgosurit
K.T.

11. Té merren masa pér parandalimin e ushtrimit té tepruar té forcés dhe

pérdorimin e mjeteve si shkopa gome apo pranga gjaté kontrolleve rutiné
pér sende té ndaluara né dhoma. Né kété aspekt drejtoria e institucionit
duhet té jeté me e vémendshme dhe té marré drejtimin e operacioneve
té sigurisé né rastet e operacioneve té pérbashkéta me forcat e DAP-it.

12.Té merren masa té menjéhershme pér plotésimin e organikés sé sektorit

shéndetésor me njé mjek me kohé té ploté.

13.Té merren masa té menjéhershme pér kryerjen e vizitave té rregullta nga

ana e mjekut té kétij institucioni, né ményré gé té ofrohet njé shérbim
adekuat shéndetésor.

14.Té merren masa té menjéhershme pér pajisjen e institucionit me njé
autoambulancé.

15.Té merren masa té menjéhershme pér pajisien e té gjithé té
dénuarve/paraburgosurve me libreza shéndetésore.

16.Té merren masa té menjéhershme pér vénien né zbatim té skemés sé
rimbursimit té ilaceve, né ményré gé edhe furnizimi me ilage si pér
sémundjet akute ashtu dhe ato kronike té kryhet sipas késaj skeme.

17.Té merren masa té menjéhershme pér sigurimin nga ana e drejtuesit té
kétij institucioni e njé fondi pér medikamentet e urgjencés.

18.Té merren masa té menjéhershme pér krijimin e njé ambienti té
pérshtatshém dhe konform standardeve té njé dhome vizitash brenda né
regjim.

19.Té merren masa té menjéhershme pér ofrimin e njé shérbimi té ploté
stomatologjik me té gjitha ndérhyrjet e domosdoshme nga ana e
stomatologut té institucionit.

20.Té merren masa té menjéhershme pér riparimin e kamerave té sigurisé
né institucion.

Pér géndrimin dhe masat gé do t& merrni né zbatim té kétij rekomandimi, té
vihemi né dijeni brenda afatit 30 ditor sipas nenit 22 té Ligjit Nr. 8454
dt.04.02.1999 “Pér Avokatin e Popullit”.

Duke besuar né mirékuptimin dhe bashképunimin Tuaj,

AVOKATI I POPULLIT

Igli TOTOZANI

